
BOSHLANG‘ICH SINF 
O‘QUVCHILARINING 

INGLIZ TILIDA PRODUKTIV 
MULOQOT KO‘NIKMALARINI 

AKMEOLOGIK YONDASHUV 
VA STORYTELLING 

TEXNOLOGIYASI ASOSIDA 
RIVOJLANTIRISH METODIKASINI 

TAKOMILLASHTIRISH
Turdiyeva Feruza Sobirjon qizi

Yashnobod tumani 30-maktab ingliz tili fani o‘qituvchisi

Annotatsiya: Mazkur maqolada boshlang‘ich sinf o‘quvchilarining ingliz tilida produktiv muloqot ko‘nikmalarini akmeologik 
yondashuv va storytelling texnologiyasi asosida rivojlantirish metodikasini takomillashtirishning nazariy va amaliy asos
lari tadqiq etilgan. Tadqiqotda akmeologik yondashuvning individual rivojlanish, motivatsiya, o‘zini namoyon qilish va 
refleksiya tamoyillari storytelling texnologiyasining narrativ, emotsional, vizual va kommunikativ imkoniyatlari bilan inte-
gratsiyalashgan. Ilmiy-metodik adabiyotlarni tahlil qilish, qiyosiy tahlil, pedagogik modellashtirish, kuzatish va diagnostik 
baholash metodlaridan foydalanildi.

Kalit so‘zlar: boshlang‘ich ta’lim, ingliz tili, produktiv muloqot, kommunikativ kompetensiya, akmeologik yondashuv, sto-
rytelling, hikoyalash, speaking, scaffolding, refleksiya, motivatsiya, ijodkorlik.
Abstract: This article examines the theoretical and practical foundations for improving the methodology of developing 
productive English communication skills among primary school students, based on an acmeological approach and story-
telling technology. The study integrates the acmeological principles of individual development, motivation, self-expression, 
and reflection with the narrative, emotional, visual, and communicative capabilities of storytelling technology. Methods 
employed include the analysis of scientific-methodological literature, comparative analysis, pedagogical modeling, obser-
vation, and diagnostic assessment.

Key words: primary education, English language, productive communication, communicative competence, acmeological 
approach, storytelling, speaking, scaffolding, reflection, motivation, creativity.
Аннотация: В данной статье рассматриваются теоретические и практические основы совершенствования мето-
дики развития продуктивных коммуникативных навыков на английском языке у учащихся начальной школы на 
основе акмеологического подхода и технологии повествования. В исследовании интегрированы принципы инди-
видуального развития, мотивации, самовыражения и рефлексии акмеологического подхода с нарративными, 
эмоциональными, визуальными и коммуникативными возможностями технологии повествования. Использованы 
методы анализа научно-методологической литературы, сравнительного анализа, педагогического моделиро-
вания, наблюдения и диагностической оценки.

Ключевые слова: начальное образование, английский язык, продуктивная коммуникация, коммуникативная 
компетентность, акмеологический подход, повествование, рассказывание историй, говорение, поддержка, реф-
лексия, мотивация, креативность.

KIRISH
Zamonaviy ta’lim jarayonida xorijiy tillarni erta yoshdan o‘rgatish o‘quvchilarning kommunikativ, ijtimoiy 

va madaniy kompetensiyalarini rivojlantirishning muhim omillaridan biri hisoblanadi. Ayniqsa, ingliz tilini bosh-
lang‘ich sinflardan o‘qitishda o‘quvchining til birliklarini bilishi bilan bir qatorda ulardan real kommunikativ vazi-
yatlarda foydalana olishi muhim pedagogik natija sifatida qaralmoqda.

O‘zbekiston Respublikasida xorijiy tillarni o‘qitish sifatini oshirish davlat ta’lim siyosatining muhim yo‘na
lishlaridan biridir. Jumladan, O‘zbekiston Respublikasi Prezidentining 2024-yil 2-fevraldagi PQ-53-son qarorida 
umumiy o‘rta ta’lim muassasalarida xorijiy tillarni o‘qitish samaradorligini oshirish, o‘quvchilarning xorijiy tillarga 
bo‘lgan qiziqishini kuchaytirish hamda ta’lim mazmunini zamonaviy metodikalar asosida takomillashtirish vazi-
falari belgilangan [1].

Qarorda 2024/2025-o‘quv yilidan boshlab xorijiy tillarni o‘qitishning yangi mexanizmlarini bosqichma-
bosqich joriy etish ham nazarda tutilgan.

Mazkur vazifalar boshlang‘ich ta’lim bosqichida ingliz tilini o‘qitish metodikasini takomillashtirish, ayniqsa 
o‘quvchilarning produktive speaking ko‘nikmalarini rivojlantirishga yo‘naltirilgan metod va texnologiyalarni 
ishlab chiqishni talab etadi.

Produktiv muloqot ko‘nikmasi o‘quvchining ingliz tilida o‘z fikrini mustaqil ifodalashi, savol berishi, savolga 
javob berishi, suhbatni davom ettirishi, voqea-hodisalarni izchil bayon qilishi hamda berilgan vaziyat asosida 
yangi nutqiy birliklarni yaratishi bilan tavsiflanadi.

Boshlang‘ich sinf o‘quvchilari uchun ushbu ko‘nikmalarni rivojlantirishning o‘ziga xosligi shundaki, bu yosh-
dagi o‘quvchilar ko‘rgazmalilik, emotsional ta’sir, o‘yin, hikoya va faol ishtirok asosidagi topshiriqlarga yuqori 
darajada ehtiyoj sezadilar.

Shu nuqtayi nazardan, storytelling, ya’ni hikoya asosida o‘qitish texnologiyasi alohida metodik ahamiyat 
kasb etadi.

Storytelling o‘quvchiga til materiallarini alohida so‘z va grammatik qoidalar sifatida emas, balki qahramon, 
voqea, muammo va yechim bilan bog‘langan yaxlit kommunikativ kontekstda o‘zlashtirish imkonini beradi.

2024-yilda Zhou va Chinokul tomonidan olib borilgan tadqiqotda storytelling topshiriqlarida mediated 
prompts, ya’ni bosqichma-bosqich nutqiy tayanchlardan foydalanish yosh o‘quvchilarning ingliz tilidagi speaking 
qobiliyatlarini rivojlantirishga ijobiy ta’sir ko‘rsatgani aniqlangan [2]. Tadqiqot 8 hafta davomida olib borilgan 
bo‘lib, mualliflar bunday yondashuv o‘quvchilarning zaif tomonlarini aniqlash va individual pedagogik ko‘makni 
moslashtirish imkonini berganini qayd etadi.

2025-yildagi sistematik adabiyotlar sharhida esa 2020–2024-yillarda olib borilgan 20 ta empirik tadqiqot 
tahlil qilinib, digital storytellingning kommunikatsiyaga tayyorlikni rivojlantirishdagi mexanizmlari sifatida shaxsiy 
ifoda, kognitiv faollik, emotsional qo‘llab-quvvatlash, hamkorlik va multimodal vositalardan foydalanish ajratilgan.

Yosh EFL o‘quvchilarining motivatsiyasi va topshiriqqa jalb etilishi bo‘yicha 2025-yilgi sistematik sharh ham 
interaktiv, o‘yinli, texnologiyaga asoslangan va hamkorlikdagi topshiriqlar yosh o‘quvchilarning motivatsiyasi va 
engagement darajasini kuchaytirishi mumkinligini ko‘rsatadi.

Biroq storytellingning o‘zi o‘quvchining kommunikativ rivojlanishini avtomatik ravishda ta’minlamaydi. 
Hikoyani tinglash va uni yoddan takrorlash reproduktiv faoliyat bo‘lib qolishi mumkin. Shuning uchun o‘quvchini 
reproduktiv hikoyalashdan produktiv va ijodiy muloqotga olib boradigan pedagogik mexanizm zarur.

Mazkur maqolada ana shunday mexanizm sifatida akmeologik yondashuv taklif etiladi.
Akmeologik yondashuv shaxsning mavjud imkoniyatlarini aniqlash, individual rivojlanish trayektoriyasini 

shakllantirish, motivatsiyani qo‘llab-quvvatlash, o‘z-o‘zini rivojlantirish va yuqori natijaga bosqichma-bosqich 
erishishga yo‘naltiriladi.

Shu sababli tadqiqotning konseptual g‘oyasi quyidagicha ifodalanadi: Storytelling o‘quvchiga kommu-
nikativ mazmun beradi, akmeologik yondashuv esa ushbu mazmun asosida individual rivojlanish trayektori-
yasini tashkil etadi.

MAVZUGA OID ADABIYOTLAR SHARHI
“Leksik mahorat” tushunchasi rus psixologlari, psixolingvistlari (I.A. Zimniaya, A.R. Luriya, A.A. Leontiev va 

boshqalar) va o‘qituvchilarning (E.I. Passov, S.F. Shatilov va boshqalar) asarlarida bir necha bor o‘rganilgan. 
E.N. Solovyova leksik mahoratni “ma’lum bir nutq vazifasiga qarab, uzoq muddatli xotiradan so‘z standartini 
darhol eslab qolish va uni nutq zanjiriga kiritish qobiliyati” deb ta’riflaydi [3]. E.I. Passovning fikriga ko‘ra, leksik 
mahorat vaziyatdagi birliklarni tanlash va birlashtirish o‘rtasidagi moslikni aniqlashga asoslangan va mahorat-
ning o‘zi ikkita operatsiya bilan bog‘liq: eslab qolish operatsiyasi va so‘zlarni birlashtirish operatsiyasi.

Ingliz tilini o‘rganish jarayonida barcha ko‘nikmalar, shu jumladan leksik ko‘nikmalar ham nutq harakatlarini 
bajarish orqali shakllanadi. Leksik ko‘nikmaning tuzilishi nutq harakati tuzilishidan ajralmasdir va shuning uchun 
leksik birliklarning tovush shaklini, ularni tanlash va birlashtirish operatsiyalarini va nutq vazifasini o‘z ichiga 
oladi. Leksik ko‘nikmaning barcha komponentlari bir-biri bilan chambarchas bog‘liq va ulardan birini ajratib 
qo‘yish butun ko‘nikma tuzilishining buzilishiga olib keladi [4].

Boshlang‘ich maktabda ingliz tilini o‘qitishning asosiy amaliy maqsadlaridan biri yosh o‘quvchilarda leksik 
ko‘nikmalarni rivojlantirishdir, bu esa leksik birlikni maqsadga mos ravishda tanlash va uni samarali nutqda 
boshqa birliklar bilan to‘g‘ri birlashtirishning avtomatlashtirilgan harakati hamda retseptiv nutqda avtomat-
lashtirilgan idrok va ma’no bilan bog‘liqlikdir [5].

Ma’lumki, xorijiy tillarni o‘rganishda lug‘atga alohida e’tibor qaratiladi, chunki u og‘zaki muloqotning 
yetakchi komponenti sifatida o‘rganilayotgan tilning grammatikasi va fonetikasi bilan o‘zaro ta’sir qiladi. Lug‘at 
yordamida insonning barcha fikrlari va his-tuyg‘ularini ifodalash mumkin [6].

Akmeologik texnologiyalarning asosiy maqsadi “insonning o‘zini o‘zi anglashida o‘zini anglash, o‘zini rivoj
lantirish va o‘zini anglash uchun zarur bo‘lgan ehtiyojni shakllantirish va mustahkamlash, shaxsiy va profes-
sional o‘zini o‘zi anglash uchun maxsus texnikalardan foydalanish imkonini berishdir” [7].

Kommunikativ kompetensiyaning tarkibiy qismlaridan biri ingliz tilini o‘rganishga sotsiomadaniy yondashuv 
bo‘lib, u turli madaniyatlarga mansub sub’ektlar o‘rtasidagi o‘zaro ta’sirni o‘z ichiga oladi va “fuqarolik tinchligi 
va totuvligi pedagogikasi kontekstida madaniyatlararo xorijiy til muloqotini” o‘qitishga qaratilgan [8].

TADQIQOT METODOLOGIYASI
Tadqiqotning metodologik asosini quyidagi yondashuvlar tashkil etadi:

•	 kommunikativ yondashuv;
•	 shaxsga yo‘naltirilgan yondashuv;
•	 faoliyatga yo‘naltirilgan yondashuv;
•	 akmeologik yondashuv;
•	 storytelling texnologiyasi;
•	 scaffolding;
•	 refleksiv yondashuv.

Kommunikativ yondashuv o‘quvchining tildan real muloqot vositasi sifatida foydalanishini nazarda tutadi.
Akmeologik yondashuv esa o‘quvchining rivojlanish jarayonini individual imkoniyatlari bilan bog‘laydi.
Ushbu ikki yondashuv storytelling texnologiyasi bilan birlashtirilganda quyidagi metodik zanjir hosil bo‘ladi:
Motivatsiya → Hikoya → Anglash → Tayanch → Qayta hikoyalash → Muloqot → Ijodiy hikoya → Reflek-

siya.
Tadqiqot metodlari. Maqolani ishlab chiqishda quyidagi ilmiy metodlardan foydalanildi:

•	 ilmiy-pedagogik adabiyotlarni tahlil qilish;
•	 qiyosiy tahlil;
•	 kontent-tahlil;
•	 pedagogik modellashtirish;
•	 pedagogik kuzatuv;
•	 diagnostik topshiriqlarni loyihalash;
•	 refleksiv baholash;
•	 metodik tizimlashtirish.

TAHLIL VA NATIJALAR
A-STORY modelining didaktik mexanizmi, tadqiqot natijasida A-STORY modelining asosiy mexanizmi 

quyidagicha ifodalandi:
Input → Guided Practice → Interaction → Independent Production → Reflection.
Mazkur mexanizmda o‘qituvchining roli ham bosqichma-bosqich o‘zgaradi.

Bosqich O‘qituvchi roli O‘quvchi roli
Aim Maqsadni belgilaydi Maqsadni anglaydi
Stimulate Qiziqish uyg‘otadi Taxmin qiladi
Tell Hikoyani taqdim etadi Tinglaydi va anglaydi
Organize Tayanch beradi Voqealarni tartiblaydi
Reproduce Yo‘naltiradi Hikoyani qayta tuzadi
Your Story Minimal yordam beradi Mustaqil hikoya yaratadi
Reflection Savollar beradi O‘z faoliyatini baholaydi

Bu yerda metodikaning markaziy tamoyili “ko‘proq pedagogik yordamdan kamroq pedagogik yordamga” 
o‘tishdan iborat.

Storytelling topshirig‘ining rivojlanish darajalari, produktiv muloqot ko‘nikmasini shakllantirish uchun 
topshiriqlar to‘rt darajada tashkil etiladi.

I daraja - Reproduktiv
•	 Listen and repeat.

•	 Match the picture and word.

•	 Put the pictures in order.

•	 Answer the questions.

Bu bosqichda asosiy maqsad til materialini anglash va qayta ishlab chiqishdir.

II daraja - Reproduktiv-interaktiv
•	 Tell your partner.

•	 Ask and answer.

•	 Describe the picture.

•	 Find out what happened.

Bu bosqichda o‘quvchi boshqa o‘quvchi bilan muloqotga kirishadi.

III daraja - Produktiv
•	 Continue the story.

•	 Change the ending.

•	 Add a new character.

•	 Tell the story from another character’s perspective.

Bu bosqichda o‘quvchi tayyor mazmunni o‘zgartira boshlaydi.

IV daraja - Ijodiy-akmeologik
•	 Create your own story.

•	 Tell a different ending.

•	 Explain why the character acted in this way.

•	 What would you do?

Bu bosqichda o‘quvchi til vositalaridan foydalanib o‘z mazmunini yaratadi.
Produktiv muloqot ko‘nikmalarini diagnostika qilish uchun quyidagi mezonlar taklif etiladi:

Mezoni Past daraja O‘rta daraja Yuqori daraja

Lug‘at Tayanch so‘zlarni 
takrorlaydi Yangi so‘zlarni qo‘llaydi So‘zlarni vaziyatga mos tanlaydi

Grammatik nutq Ko‘p yordam talab qiladi Sodda gaplar tuzadi Asosiy konstruksiyalarni mustaqil qo‘llaydi

Ravonlik Ko‘p pauza qiladi Qisqa nutq hosil qiladi Fikrini nisbatan ravon davom ettiradi

Interaktivlik Savolga javob beradi Savol-javobda qatnashadi Savol beradi va suhbatni davom ettiradi

Hikoyalash Tayyor modelga tayanadi Tayanch asosida hikoya 
qiladi Mustaqil hikoya yaratadi

Ijodkorlik Mazmunni takrorlaydi Mazmunni qisman 
o‘zgartiradi Yangi mazmun yaratadi

Refleksiya O‘zini baholay olmaydi Oddiy baholaydi O‘z rivojlanish yo‘nalishini belgilaydi

Har bir mezonni 1-3 ballik shkala asosida baholash mumkin.
Maksimal ko‘rsatkich: 21 ball.
Bunda baholashning asosiy maqsadi o‘quvchilarni o‘zaro reytinglash emas, balki individual rivojlanish 

dinamikasini aniqlashdan iborat.

Metodik mashg‘ulot namunasi

Masalan, “The Lost Puppy” mavzusida dars quyidagicha tashkil qilinishi mumkin.
1-bosqich
O‘qituvchi kuchukchaning rasmini ko‘rsatadi:
“Where is the puppy?”
O‘quvchilar taxmin qiladilar.
2-bosqich
O‘qituvchi qisqa hikoyani o‘qiydi.
“A little puppy is lost. He walks in the park. He sees a boy. The boy helps him find his home.”
3-bosqich
O‘quvchilar story mapni to‘ldiradilar:
Who? → Where? → Problem? → Help? → Ending?
4-bosqich
Juftlikda qayta hikoyalash:
“The puppy was lost. He walked in the park…”
5-bosqich
Ijodiy topshiriq:
“What happened next?”
O‘quvchi o‘z variantini yaratadi.
6-bosqich
Refleksiya:
“I can tell a story.”
“I can ask questions.”
“I can use new words.”
Shunday qilib, bitta hikoya asosida tinglash, lug‘at, speaking, interaksiya, ijodkorlik va refleksiya 

birlashtiriladi.
Metodikaning samaradorlik mexanizmi, taklif etilayotgan metodikaning asosiy pedagogik mexanizmi 

quyidagicha:

•	 Story context

•	 Vocabulary activation

•	 Comprehension

•	 Scaffolding

•	 Retelling

•	 Interaction

•	 Creative production

•	 Reflection

Ushbu mexanizm o‘quvchining tayyor nutqni qabul qilishidan mustaqil nutq yaratishiga tomon harakatini 
ta’minlaydi.

Zhou va Chinokulning tadqiqotida ham storytelling topshiriqlarida mediated promptsdan foydalanish yosh 
o‘quvchilarning ingliz tilida speaking qobiliyatlarini rivojlantirishga ijobiy ta’sir ko‘rsatgani aniqlangan. Tadqiqotda 
bunday ko‘maklar individual zaifliklarni aniqlash va o‘quvchiga mos pedagogik yordam berish imkonini yarat-
gani qayd etilgan.

Bu natija A-STORY modelidagi Organize → Reproduce bosqichlarining nazariy-metodik asosini kuchayti-
radi.

Tadqiqot natijalari storytellingni oddiy hikoya tinglash texnologiyasi sifatida emas, balki kommunikativ faoli-
yatni bosqichma-bosqich tashkil etuvchi pedagogik texnologiya sifatida ko‘rish zarurligini ko‘rsatadi.

Storytellingning muhim afzalligi - til materialining kontekstda berilishidir. O‘quvchi “apple”, “park”, “friend”, 
“lost” kabi so‘zlarni alohida yodlash o‘rniga ularni voqea tarkibida uchratadi va kommunikativ vazifada qayta 
qo‘llaydi.

Bu esa yangi lug‘aviy birliklarning mazmuniy bog‘lanishini kuchaytiradi.
2024-yilgi tadqiqotda storytelling topshiriqlari yosh L2 o‘rganuvchilar uchun speaking, vocabulary, grammar 

va pronunciationni rivojlantirish imkoniyatlariga ega ekani, shuningdek, o‘qituvchi-o‘quvchi interaksiyasini 
rag‘batlantirishi qayd etilgan.

Bundan tashqari, digital storytelling bo‘yicha 2025-yilgi sistematik sharhda kommunikatsiyaga tayyorli-
kning rivojlanishida shaxsiy ifoda, kognitiv faollik, emotsional qo‘llab-quvvatlash, hamkorlik va multimodal vosi-
talarning roli ko‘rsatilgan.

Bu jihat boshlang‘ich ta’lim uchun ayniqsa muhim. Chunki kichik yoshdagi o‘quvchi uchun ingliz tilida 
gapirish faqat lingvistik emas, balki psixologik va emotsional jarayon hamdir.

Akmeologik yondashuvning metodik ahamiyati

Storytellingni akmeologik yondashuv bilan birlashtirish uchta muhim pedagogik imkoniyatni yaratadi.

Birinchidan - individualizatsiya
O‘quvchilarga bir xil hikoya asosida turli darajadagi tayanchlar berilishi mumkin.
Masalan:

•	 1-o‘quvchi - rasm + kalit so‘zlar;

•	 2-o‘quvchi - faqat rasm;

•	 3-o‘quvchi - uchta kalit so‘z;

yuqori tayyorgarlikdagi o‘quvchi - mustaqil hikoya.

Ikkinchidan - rivojlanish dinamikasi
Akmeologik yondashuv o‘quvchining natijasini faqat standart talab bilan emas, uning avvalgi natijasi bilan 

ham taqqoslashni nazarda tutadi.
Masalan, birinchi mashg‘ulotda o‘quvchi 3 ta gap tuzgan bo‘lsa, keyingi bosqichda 5-6 ta gap tuzishi uning 

individual rivojlanish dinamikasi sifatida qayd etilishi mumkin.

Uchinchidan - refleksiya
O‘quvchi o‘zining:

•	 nimalarni bilishi;
•	 nimalarni o‘rganganligi;
•	 qaysi so‘zlardan foydalangani;
•	 qaysi vazifada qiynalgani;
•	 keyingi safar nimani yaxshilashi haqida fikr yuritadi.

Shunday qilib, akmeologik yondashuv storytellingni shunchaki qiziqarli metoddan rivojlantiruvchi metodik 
tizimga aylantiradi.

Storytelling va produktiv muloqot o‘rtasidagi bog‘liqlik

Tadqiqot asosida quyidagi pedagogik bog‘liqlik taklif etiladi:
Hikoya mazmuni → Til materiali → Nutqiy tayanch → Muloqot → Mustaqil fikr → Ijodiy nutq.
Agar o‘qituvchi storytellingni faqat:
“Listen and repeat”
darajasida qoldirsa, o‘quvchi asosan reproduktiv faoliyat bilan chegaralanadi.
Agar hikoya:
“What happened?” → “Why?” → “What would you do?” → “What happened next?”
kabi savollar bilan davom ettirilsa, o‘quvchi produktiv nutqqa o‘tadi.
Shu sababli storytelling texnologiyasining samaradorligi uning qanday metodik tashkil etilishiga bevosita 

bog‘liq.
Raqamli storytelling imkoniyatlari
An’anaviy storytellingdan tashqari raqamli storytelling ham boshlang‘ich ta’limda qo‘llanishi mumkin.
O‘quvchilar:

•	 rasmli digital story;

•	 audio hikoya;

•	 qisqa video;

•	 ovozli komiks;

•	 interaktiv story map yaratishlari mumkin.

2022-yildagi tadqiqotda digital storytelling asosidagi guruhli loyiha ingliz tilida speaking va ijodiy fikrlashni 
rivojlantirish bilan bog‘liq ijobiy natijalarni ko‘rsatgan. Tadqiqotda o‘quvchilar ingliz tilida raqamli hikoyalar 
yaratish uchun kichik guruhlarda ishlagan.

Biroq boshlang‘ich sinflarda raqamli vosita maqsadning o‘zi emas, balki kommunikativ faoliyatni kuchayti-
ruvchi vosita sifatida qo‘llanishi lozim.

Tadqiqotning ilmiy yangiligi quyidagi jihatlarda namoyon bo‘ladi:

•	 boshlang‘ich sinf o‘quvchilarining ingliz tilidagi produktiv muloqot ko‘nikmalarining lug‘aviy, grammatik, 
ravonlik, interaktiv, ijodiy va refleksiv komponentlari tizimlashtirildi;

•	 akmeologik yondashuv va storytelling texnologiyasini integratsiyalashga asoslangan A-STORY metodik 
modeli ishlab chiqildi;

•	 o‘quvchini reproduktiv hikoyalashdan produktiv va ijodiy muloqotga olib boruvchi bosqichli mexanizm taklif 
etildi;

•	 storytelling topshiriqlarini murakkablik darajasiga ko‘ra reproduktiv, interaktiv, produktiv va ijodiy-akmeo
logik bosqichlarga ajratish taklif qilindi;

•	 o‘quvchining faqat yakuniy natijasini emas, balki individual rivojlanish dinamikasini baholashga asoslangan 
mezonlar tizimi ishlab chiqildi.

Boshlang‘ich sinf ingliz tili darslarida mazkur metodikani joriy etishda quyidagi tavsiyalarga amal qilish 
maqsadga muvofiq:

1.	 Hikoyalar qisqa bo‘lishi kerak.

2.	 Boshlang‘ich sinf uchun 5-8 ta asosiy voqeadan iborat hikoyalar samarali tashkil etilishi mumkin.

3.	 Vizual tayanchlardan foydalanish lozim.

4.	 Rasmlar o‘quvchining hikoya mazmunini anglashiga va mustaqil nutq yaratishiga ko‘mak beradi.

5.	 Savollar oddiydan murakkabga qarab tuzilishi kerak. Who? → Where? → What? → Why? → What next?

6.	 O‘qituvchi xatolarni haddan tashqari tuzatmasligi kerak.

7.	 Kommunikativ vazifa bajarilayotgan paytda asosiy e’tibor mazmunni yetkazishga qaratilishi, grammatik 
tuzatish esa mos bosqichda berilishi mumkin.

8.	 Har bir hikoya ijodiy topshiriq bilan yakunlanishi kerak.

Masalan:

•	 “Change the ending.”

•	 “Add a new character.”

•	 “What would you do?”

Refleksiya darsning majburiy komponentiga aylantirilishi lozim.

XULOSA VA TAKLIFLAR
Boshlang‘ich sinf o‘quvchilarining ingliz tilida produktiv muloqot ko‘nikmalarini rivojlantirish zamonaviy 

xorijiy til ta’limining muhim vazifalaridan biridir. Mazkur jarayonda faqat grammatik va lug‘aviy bilimlarni shakl-
lantirish yetarli bo‘lmay, o‘quvchining mustaqil fikr bildirishi, savol berishi, suhbatni davom ettirishi va ijodiy nutq 
yaratishi uchun kommunikativ sharoit yaratish talab etiladi.

Tadqiqot natijasida storytelling texnologiyasini akmeologik yondashuv bilan integratsiyalash boshlang‘ich 
sinf o‘quvchilarining produktiv muloqot ko‘nikmalarini rivojlantirishning metodik jihatdan istiqbolli yo‘nalishi sifa-
tida asoslandi.

Taklif etilgan A-STORY modeli: Aim → Stimulate → Tell → Organize → Reproduce → Your Story ketma-ket-
ligida o‘quvchini hikoyani tinglash va anglashdan mustaqil, ijodiy kommunikativ faoliyatga olib boradi.

Modelning asosiy metodik xususiyati - pedagogik scaffoldingning bosqichma-bosqich kamayishi va o‘quv-
chining mustaqilligining ortib borishidir.

Akmeologik yondashuv esa mazkur jarayonda o‘quvchining individual imkoniyatlari, motivatsiyasi, rivojla-
nish dinamikasi va refleksiyasini hisobga olishga imkon beradi.

Shunday qilib, akmeologik yondashuv + storytelling + scaffolding + interaktiv muloqot + refleksiya integrat-
siyasi boshlang‘ich sinf o‘quvchilarining ingliz tilida produktiv muloqot ko‘nikmalarini rivojlantirish metodikasini 
takomillashtirishning yaxlit modeli sifatida tavsiya etilishi mumkin.

Kelgusida mazkur modelni tajriba-sinovdan o‘tkazish, tajriba va nazorat guruhlari natijalarini pre-test va 
post-test asosida solishtirish, speaking fluency, vocabulary, interaction, creativity va willingness to communi-
cate ko‘rsatkichlari bo‘yicha statistik tahlil qilish tadqiqotning empirik asoslarini yanada kuchaytiradi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

